
հունվարի 2018 թվականի N     -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2014 թվականի հունվարի 30-ի ««Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն որոշման N 3 հավելվածի N 1 ձևի երկրորդ աղյուսակը «Տեղեկանք անասնաբույժից` ընտանիքի տնօրինած անասնատեսակի և դրա քանակի մասին» պարբերությունից հետո լրացնել հետևյալ բովանդակությամբ նոր պարբերություններով.
«

	Տեղեկանք` ԱՔՌԱ վարկային բյուրոյից ստացված (այդ թվում` առևտրային բանկի մասնաճյուղի միջոցով)՝ ընտանիքի չափահաս անդամների՝ տվյալ պահին առկա վարկային պարտավորությունների և ժամկետանց վարկերի մասին (տեղեկանքը ստանալիս պետք է առկա լինի բոլոր չափահաս անդամների տրված համաձայնությունը կամ նրանց կողմից տրված նոտարական կարգով հաստատված լիազորագիր` նպաստ ստանալու համար դիմող անձին` ԱՔՌԱ վարկային բյուրոյից հարցում կատարելու վերաբերյալ)
	
	
	

	Հայտարարություն՝ ընտանիքի չափահաս անդամների բանկային ավանդների և դրանցից ստացված եկամուտների մասին (բանկային ավանդ ունենալու դեպքում ներկայացվում է նաև բանկի կողմից տրված տեղեկանք՝ ավանդի չափի և տվյալ հաշվետու տարվա ընթացքում դրա վրա հաշվեգրված տոկոսների մասին)
	
	
	


»:

2. Հայաստանի Հանրապետության աշխատանքի և սոցիալական հարցերի նախարարին` մինչև 2019 թվականի հունվարի 1-ը մշակել ընտանիքների անապահովության գնահատման ժամանակ ընտանիքի չափահաս անդամների տվյալ պահին առկա վարկային պարտավորությունների և ժամկետանց վարկերի մասին ԱՔՌԱ վարկային բյուրոյից ստացված տեղեկանքներում ներառված, ինչպես նաև բանկային ավանդների և դրանցից ստացված եկամուտների մասին տվյալները, որպես բնութագրիչ կիրառելու մասին առաջարկություն և ներկայացնել Հայաստանի Հանրապետության կառավարություն:

3.  Սույն որոշումն ուժի մեջ է մտնում պաշտոնական հրապարակման օրվանից 6 ամիս հետո:
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
	Իրավական ակտի հիմնավորումը

	1.
	Անհրաժեշտությունը

	
	ՀՀ կառավարության 2017թ. հուլիսի 6-ի նիստի N29.7/[412892]-17 N29 արձանագրության N 1 կետով ՀՀ աշխատանքի և սոցիալական հարցերի նախարարին հանձնարարվել է ՀՀ կենտրոնական բանկի հետ համատեղ քննարկել ընտանիքների անապահովության գնահատման համակարգում (այսուհետ` համակարգ) հաշ​վառ​ված ան​ձանց բանկային գործարքների մասին տեղեկատվություն տրամադրելու հնարավորությունը և ՀՀ կառա​վարության աշխատակազմ  ներկայացնել համապատասխան առաջարկություն: 

	2.
	Ընթացիկ իրավիճակը և խնդիրները

	
	Ընտանիքի անապահովության գնահատման ժամանակ օգտագործվող ցուցանիշներից են նաև ընտանիքի եկամուտը (ներկայումս համակարգում հաշվառված 18 տարին լրացած անձանց թիվը կազմում է շուրջ 202000): Ընտանիքում եկամուտը հաշվառվում է ներկայացված կամ ստացված տվյալների հիման վրա, մասնավորապես` կենսաթոշակ, նպաստ, աշխատանքի վարձատրությանն ուղղված միջոցներ և գյուղատնտեսությունից ստացված եկամուտներ: Իրականում ընտանիքների մի մասի համար ամսական եկամուտի ձևավորման մեջ մեծ նշանակություն ունեն թե ոչ ֆորմալ (ստվերային) աշխատավարձը, թե արտերկրից ստացված տրասֆերտները: Վերջիններիս աղբյուրների և դրանց քանակի մասին տվյալներ ստանալու կամ ընտանիքի սոցիալ-տնտեսական պայմանների մասին անուղղակի ցուցանիշներ ստանալու հնարավոր մեխանիզմները ճշտվել են ՀՀ կենտրոնական բանկի համապատասխան ստորաբաժանումների աշխատողների հետ: 
Քննարկվել են նշված տեղեկատվությունը քաղաքացու կողմից Վարկային բյուրոյից ստանալու հնարավորությունները: Այս դեպքում քաղաքացիները համապատասխան տեղեկատվությունն անվճար (տարեկան մեկ անգամ) կարող են ստանալ անձամբ այցելելով Վարկային բյուրո (որը մասնավոր է, գտնվում է Երևան քաղաքում և հանրապետության որևէ այլ վայրում մասնաճյուղեր չունի) կամ համապատասխան կայքում գրանցվելու միջոցով` առցանց: Քաղաքացիների կողմից առցանց անվճար հարցում կատարելու համար Վարկային բյուրո չայցելելու հարցը հնարավոր է կազմակերպել առևտրային բանկերի մասնաճյուղերի միջոցով:

Քննարկվել է նաև վարկային պատմության մասին տեղեկատվությունը, կենտրոնացված ձևով, Վարկային բյուրոյից ստանալու հնարավորությունը, որի դեպքում անհրաժեշտ է համապատասխան փոփոխություններ կատարել «Վարկային տեղեկատվության շրջանառության և վարկային բյուրոների գործունեության մասին» ՀՀ օրենքում:

	3.
	Կարգավորման նպատակը և բնույթը

	
	Նախագծով առաջարկվում է.

Կատարելագործել համակարգը և ընտանիքի կենսամակարդակի բարձրացմանն ուղղված նպաստ​ների (ընտանեկան, սոցիալական նպաստներ և հրատապ օգնություն) ծրագրերի արդյունավետությունը և հասցեականությունը, որը մեծացնելու համար առաջարկվում է կիրառել ընտանիքի եկամուտը ճշտելու և ընտանիքի սոցիալ-տնտեսական պայմանները հնարավորինս ճիշտ բնորոշելու վերաբերյալ այլընտրանքային տարբերակներ` ընտանիքի անդամների վարկային պատմության և խնայողական միջոցների մասին տեղեկատվություն ստանալու միջոցով:

	4.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքներում մասնակցել է ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը և ՀՀ կենտրոնական բանկի համապատասխան պատասխանատուները: 

	5.
	Ակնկալվող արդյունքը

	
	Ընտանիքի կենսամակարդակի բարձրացմանն ուղղված նպաստների նշանակման հասցեականության մեծացում:


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
--------------------------------------------------------------------------------------------------------------
ՀՀ կառավարության «Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ լրացում կատարելու մասին» որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

ՀՀ կառավարության «Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ լրացում կատարելու մասին» որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն չկա: 

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 20.12.2017թ. N      01/19.2/22869-17
	       1.«Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` նախագիծ) 2-րդ կետում անհրաժեշտ է «նախագահին`» բառից հետո լրացնել «որոշումն ուժի մեջ մտնելուց հետո» բառերը` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:
	Ընդունվել է:
	Կետը խմբագրվել է:

	
	2.Նախագիծն անհրաժեշտ է համաձայնեցնել Հայաստանի Հանրապետության կենտրոնական բանկի հետ:
	Ընդունվել է:
	Նախագիծը աշխատանքային կարգով քննարկվել և համաձայնեցվել է ՀՀ կենտրոնական բանկի հետ:

	ՀՀ ֆինանսների նախարարություն 01.11.2017թ. N      01/9-1/19818-17
	Դիտողություններ և առաջարկություններ չունի:
	Ընդունվել է ի գիտություն:

	

	ՀՀ կենտրոնական բանկ 

29.12.2017թ. N       02/14.9/27765-17
	· Առաջարկում ենք Նախագծի 1-ին կետով լրացվող՝ «վարկային պարտավորությունների և վարկային պատմության վերաբերյալ տվյալները՝ ԱՔՌԱ վարկային բյուրոյում առկա տվյալներով,» բառերը հանել, քանի որ այն չի բխում վարկային զեկույցների օգտագործման թույլատրելի նպատակներից և հակասում է  «Վարկային տեղեկատվության շրջանառության և վարկային բյուրոների գործունեության մասին» ՀՀ օրենքի 12-րդ հոդվածին: 

	Ընդունվել է:
	Նախագիծը խմբագրվել է:

	
	· Առաջարկում ենք Նախագծի 1-ին կետի, 1-ին ենթակետի, բ. պարբերությունը շարադրել հետևյալ կերպ.
«
Տեղեկանք ԱՌՔԱ վարկային բյուրոյից՝ ընտանիքի չափահաս անդամների՝ տվյալ պահին առկա վարկային պարտավորությունների և ժամկետանց վարկերի մասին1
Հայտարարություն՝ ընտանիքի չափահաս անդամների բանկային ավանդների և դրանցից ստացված եկամուտների մասին2
Ընդ որում` առաջարկում ենք Նախագծում լրացնել Ծանոթագրություն հետևյալ բովանդակությամբ՝
1 Ընտանիքի չափահաս անդամների՝ տվյալ պահին առկա վարկային պարտավորությունների և ժամկետանց վարկերի մասին տեղեկանքը ստանալիս պետք է առկա լինի բոլոր չափահաս անդամների տրված համաձայնությունը կամ նրանց կողմից տրված լիազորագիր` նպաստ ստանալու համար դիմող անձին` ԱՔՌԱ վարկային բյուրոյից հարցում կատարելու վերաբերյալ: Ընդ որում լիազորագիրը պետք է հաստատված լինի նոտարական կարգով: 

Այս առաջարկությունը պայմանավորված է այն հանգամանքով, որ երրորդ անձանց վերաբերյալ տեղեկատվության տրամադրումը` առանց նրանց  համաձայնության, կհանգեցնի «Բանկային գաղտնիքի մասին» և «Վարկային տեղեկատվության շրջանառության և վարկային բյուրոների գործունեության մասին» ՀՀ օրենքների պահանջների խախտմանը:
2  Այն դեպքում, երբ անձը հայտարարում է, որ ունի ավանդ, ապա նա պարտավորվում է լիազոր մարմնի սահմանած ժամկետում ներկայացնել բանկի կողմից տրված տեղեկանք՝ ավանդի չափի և տվյալ հաշվետու տարվա ընթացքում դրա վրա հաշվեգրված տոկոսների մասին:


	Ընդունվել է:
	Նախագիծը խմբագրվել է:

	
	· Նախագծի 2-րդ կետում առաջարկում ենք «վարկային պարտավորությունների և վարկային պատմության մասին» բառերը փոխարինել՝ «տվյալ պահին առկա վարկային պարտավորությունների և ժամկետանց վարկերի մասին» բառերով, ինչպես նաև «անդամների» բառից առաջ լրացնել «չափահաս» բառով:
	Ընդունվել է:
	Նախագիծը խմբագրվել է:

	
	· Առաջարկում ենք Նախագծի 3-րդ կետից հանել «Հայաստանի Հանրապետության կենտրոնական բանկի նախագահին» բառերը, քանի որ ընտանիքների անապահովության գնահատման բնութագրիչ կիրառելու գործառույթը ՀՀ Կենտրոնական բանկին օրենքով տրված իրավասություններից դուրս է: 
	Ընդունվել է:
	Նախագիծը խմբագրվել է:



